
1. Հավանություն տալ` 

1) Հայաստանի Հանրապետության գենդերային քաղաքականության 2011-2015 թվա​կանների ռազմավարական ծրագրի նախագծին` համաձայն N1 հավելվածի: 

2) Հայաստանի Հանրապեըության գենդերային քաղաքականության 2011 թվականի միջոցառումների տարեկան ծրագրի նախագծին` համաձայն N2 հավելվածի:

2. Հայաստանի Հանրապետության աշխատանքի և սոցիալական հարցերի նախարարին, Հայաստանի Հանրապետության արտաքին գործերի նախարարին, Հայաստանի Հանրապետության առողջապահության նախարարին, Հայաստանի Հանրապետության արտակարգ իրավիճակների նախարարին, Հայաստանի Հանրապետության գյուղատնտեսության նախարարին, Հայաստանի Հանրապետության կրթության և գիտության նախարարին, Հայաստանի Հանրապետության տարածքային կառավարման նախարարին, Հայաստանի Հանրապետության էկոնոմիկայի նախարարին, Հայաստանի Հանրապետության մշակույթի նախարարին և Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին` սույն որոշման 1-ին կետի 1) ենթակետով հավանության արժանացած միջոցառումների ցանկից բխող` Հայաստանի Հանրապետության գենդերային քաղաքականության ծրագիրն իրականացնելու համար անհրաժեշտ միջոցները Հայաստանի Հանրապետության պետական բյուջեում նախատեսելու հնարավորության հարցը քննարկել Հայաստանի Հանրապետության տվյալ տարվա պետական բյուջեի կազմավորման գործընթացով նախատեսված ժամկետներում` Հայաստանի Հանրապետության ֆինանսների նախարարություն ներկայացված բյուջետային հայտի առկայության պայմաններում:

3.  Հանձնարարել Հայաստանի Հանրապետության արտաքին գործերի նախարարին, Հայաստանի Հանրապետության առողջապահության նախարարին, Հայաստանի Հանրապետության արտակարգ իրավիճակների նախարարին, Հայաստանի Հանրապետության գյուղատնտեսության նախարարին, Հայաստանի Հանրապետության կրթության և գիտության նախարարին, Հայաստանի Հանրապետության տարածքային կառավարման նախարարին, Հայաստանի Հանրապետության էկոնոմիկայի նախարարին, Հայաստանի Հանրապետության մշակույթի նախարարին, Հայաստանի Հանրապետության ոստիկանության պետին Հայաստանի Հանրապետության մարզպետներին և առաջարկել Երևանի քաղաքապետին` յուրաքանչյուր տարի մինչև հոկտեմբերի 15-ը Հայաստանի Հանրապետության աշխատանքի և սոցիալական հարցերի նախարարության ներկայացնել սույն որոշման 1-ին կետի 1) ենթակետով հավանության արժանացած միջոցառումների ցանկից բխող` Հայաստանի Հանրապետության գենդերային քաղաքականության ամենամյա/ տարեկան ծրագիրը, իսկ  մինչև հաջորդ տարվա հունվարի 31-ը`դրա կատարման վերաբերյալ տեղեկատվությունը:

4. Հայաստանի Հանրապետության աշխատանքի և սոցիալական հարցերի նախարարին` սույն որոշման 3-րդ կետով նախատեսված ամենամյա ծրագրերը և տեղեկատվությունը ստանալուց հետո երկամսյա ժամկետում ամփոփել և ներկայացնել Հայաստանի Հանրապետության Կառավարություն:

ՀՀ աշխատանքի և սոցիալական 
հարցերի նախարար
                        
                                                       Արթուր Գրիգորյան
Հավելված N 1 

ՀՀ կառավարության  

2011 թ. .............«.....» -ի նիստի N.........  արձանագրային որոշման

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՆԴԵՐԱՅԻՆ ՔԱՂԱՔԱԿԱՆՈՒԹՅԱՆ 2011-2015 ԹՎԱԿԱՆՆԵՐԻ 
ՌԱԶՄԱՎԱՐԱԿԱՆ ԾՐԱԳԻՐ

	հհ/հ
	Խնդիրը
	Նպատակը 

	1
	2
	3

	Գենդերային քաղաքականության իրականացման ռազմավարությունը կառավարման ոլորտում և որոշումների ընդունման մակարդակում



	1
	Ապահովել ՄԱԿ-ի ՙԿանանց նկատմամբ խտրա​կանության բոլոր ձևերի վերացման մասին՚ կոնվենցիայի, Պեկինի համա​ժո​ղովի հիմնական հանձնարարականների, ինչպես նաև Հայաս​տանի Հանրապետության կողմից վավերացված գենդերային հավասարությանն ուղղված միջազգային այլ փաստաթղթերով ստանձնած պարտավորությունների  կատարումը
	սեռի հատկանիշով խտրականության հաղթահարում և կանանց ու տղամարդկանց փաստացի հավասարության ձեռքբերում



	2
	Ապահովել ազգային օրենսդրությունը մարդու իրավունք​ների պաշտպանության միջազգային չափորոշիչներին համապատասխանեցնելու ուղղությամբ Հայաստանի Հան​րա​պետության ստանձնած պարտավորությունների կատարումը
	հավասար պայմանների և հավասար հնարավորությունների ստեղծում կանանց և տղամարդկանց անհատական ներուժի ինքնադրսևորման համար, հասարակության իրավական և քաղաքական մշակույթի զարգացում

	3
	Ձեռնարկել հատուկ միջոցներ ապահովելու կանանց 30% ներկայացվածությունը օրենսդիր և գործադիր իշխանության մարմինների որոշումների ընդունման մակարդակներում 
	օրենսդիր և գործադիր իշխանությունների որոշումների ընդունման մակարդակում կանանց թերի ներկայացվածության հաղթահարում  և սոցիալական համերաշխության ամրապնդում

	4
	Ներդնել գենդերային իրավիճակի շարժընթացի գնահատման և մշտադիտարկման ցուցիչների համակարգ
	երկրում գենդերային իրավիճակի պարբերական գնահատում

	5
	Ներդնել գենդերային գիտելիքների հաղորդման բաղադրիչ /մո​դուլ/ պետական ծառայողների վերապատրաստում իրակա​նաց​նող ուսումնական հաստատությունների կրթական ծրագրերում
	պետական ծառայողների գենդերային զգայունության բարձրացում

	6
	Շարունակել կանանց լիդերության և սեփական իրավունքների պաշտպանության տեխնոլոգիաների ուսուցման դասընթացների կազմակերպման գործընթացը
	կանանց իրավաքաղաքական գրագիտության բարձրացում, կազմա​կերպչական հմտությունների տիրապետման և  կառավարչական գործունեության համար պայմանների ստեղծում, ինչպես նաև կանանց համար քաղաքական մասնակցության հնարավորությունների ընդլայնում և ռեսուրսների մատչելիության ապահովում

	7
	Ապահովել պետական և հասարակական կյանքում կանանց և տղամարդկանց մասնակցության մասին վիճակագրական տվյալների հավաքումը, վերլուծությունը և տարածումը


	գենդերային մոտեցումների արմատավորում երկրի տնտեսական, սոցիալական և քաղաքական ոլորտներում, կանանց և տղամարդ իրավիճակի գնահատում, նրանց կարգավիճակի միջև առկա տարբերությունների վերհանում

	8
	Շարունակել գենդերային հիմնահարցերի վերաբերյալ հասարակական, քաղաքական գործիչների, քաղաքացիական ծառայողների համար հատուկ դասընթացների, սեմինարների, քննարկումների,  փորձի փոխանակման կազմակերպումը
	քաղաքական հիմնախնդիրների լուծմանը և երկրի կայուն տնտեսական զարգացմանը գենդերայնորեն հավասարակշռված մասնակցության կարևորության մասին իրազեկվածության բարձրացում 

	9
	Զարգացնել պետական մարմինների և քաղաքացիական հասարակության ինստիտուտների սոցիալական գործընկերության մեխանիզմները 
	գենդերային հավասարության ձեռքբերման ուղղությամբ ՀԿ-ների սոցիալական գործառույթների լիարժեք իրականացում, հասարակական գործընթացների վրա դրանց ազդեցության հնարավորությունների ընդլայնում 

	10
	Նպաստել գենդերային հավասարության քաղաքականության մշակման և իրականացման ազգային և ինստիտուցիոնալ մեխանիզմներ ներառող միասնական համակարգի հզորացմանը
	գենդերային քաղաքականության իրականացման, համակարգման դրա իրականացման ընթացքի մշտադիտարկման ապահովում

	11
	Ապահովել արտակարգ իրավիճակների կառավարման ոլորտում գենդերային վերլուծության, գնահատման  և մշտադիտարկման իրականացումը
	պետական, մարզային և համայնքային մակարդակներով աղետների ռիսկերի կառավարման ոլորտում գենդերային ուղղորդման և վերլուծության, համապատասխան միջոցների (մեխանիզմների) և ռեսուրսների ներդնում և ապահովում

	12
	Արտակարգ իրավիճակների ինստիտուցիոնալ կառավարման համակարգում գենդերային ուղղորդման և կանանց ներգրավվածության ապահովում
	արտակարգ իրավիճակների կառավարման, որոշումների ընդունման, աղետների կանխարգելման և հետաղետային գործընթացներում կանանց ներգրավվածության բարձրացում

	Գենդերային քաղաքականության իրականացման ռազմավարությունը սոցիալ-տնտեսական ոլորտում



	13
	Ապահովել Հայաստանի Հանրապետության կողմից վավերացված ՄԱԿ-ի և ԱՄԿ-ի սոցիալ-տնտեսական ոլորտի կոնվենցիաների, ինչպես նաև ՄԱԿ-ի հազարամյակի նպատակների կատարման մշտադիտարկումը
	սեռի հատկանիշով խտրականության հաղթահարում սոցիալ-տնտե​սական ոլորտում, աշխատանքի և զբաղվածության ոլորտում կանանց փաստացի հավասարության ձեռքբերում, կանանց աղքատության կրճատում (ծայրահեղ աղքատության և սովի վերացում)

	14
	Ինտեգրել գենդերային բաղադրիչը երկրի քաղաքական և տնտեսական զարգացման ռազմավարական  ծրագրերում և ներդնել սոցիալ-տնտեսական ուղղվածության ծրագրերի և նախագծերի գենդերային փորձաքննության անցկացման մեխանիզմ
	սոցիալ-տնտեսական անհավասարության նվազեցում, կանանց և տղամարդկանց սոցիալական կարգավիճակի անհավասակշռության վերացում, ըստ սեռի` պետական ռեսուրսների բաշխման վերահսկում 

	15
	Ներդնել գենդերային բաղադրիչը բյուջետավորման և պլա​նավորման գործընթացներում /գենդերային բյուջետավորման կիրառում (աստիճանական) բյուջետային ցիկլի տարբեր փուլերում/ 
	պետական եկամուտների բաշխման և վերահսկման գործնթացներում կանանց մասնակցության աճի ապահովում, տնտեսական անվտանգության ամրապնդում 



	     16
	Ապահովել հավասար արժեքի աշխատանքի դիմաց  հավասար վարձատրություն ստանալու կանանց և տղամարդկանց իրավունքի ամրագրումը և կիրառումը 
	գենդերային անհավասարության հաղթահարում/սեռի հատկանիշով խտրական դրսևորումների կրճատում

	17
	Նախատեսել տնտեսական խթաններ և արտոնություններ` ուղ​ղված գործատուների շահագրգռության բարձրացմանը ընտա​նեկան պարտականություններ ունեցող կանանց և տղամարդ​կանց աշխատանքի ընդունելու, ինչպես նաև ներդնել նրանց մասնագիտական որակավորման շարունակականությունն ապահովող մեխանիզմներ
	ծառայողական/աշխատանքային և ընտանեկան պարտավորությունները համատեղելու համար  նպաստավոր/համապատասխան պայմանների ստեղծում,  աշխատանքի շուկայում կանանց և տղամարդկանց մրցունակության բարձրացում, երեխաների խնամքով զբաղվելու համար տղամարդկանց խրախուսում

	18
	Նպաստել աշխատատեղերի ստեղծմանը և աշխատավարձի բարձրացմանը, հաշվի առնելով տնտեսության առավելապես կանանց զբաղվածությամբ ճյուղերի գենդերային կողմերը
	կանանց գործազրկության մակարդակի իջեցում և հանրապետության աղքատ բնակչության կազմում կանանց տեսակարար կշռի կրճատում



	19
	Ապահովել ՓՄՁ պետական աջակցության տարեկան

ծրագրեի իրականացումը
	երկրի տնտեսության զարգացում, նոր աշխատատեղերի ստեղծում, բնակչության կենսամակարդակի բարձրացում, հասարակության միջին խավի ձևավորում,  կանանց գործարարության խթանում, կին սկսնակ գործարարների ձեռներեցության աջակցության

	20
	Ստեղծել կանանց համար նոր աշխատատեղեր արդյունա​բերական ոլորտներում (հատկապես թեթև արյունաբերության) 
	կանանց զբաղվածության ապահովում, աշխատանքով ապահովված տղամարդկանց և կանանց հարաբերակցության կրճատում, կանանց կադրային ներուժի օգտագործում /էկոնոմիկայի նախ./

	21
	Աջակցել կանանց ձեռնարկատիրական գործունեությանը և խթ​անել կանանց տնտեսական նախաձեռնություններին ուղղված վարկային ծրագրերը` հատկապես գյուղական վայրերում 
	կանանց տնտեսական հնարավորությունների ընդլայնում, աղքատության հաղթահարում և շուկայական հարաբերություններում մրցակցային միջավայրի ձևավորում

	22
	Բարելավել գյուղատնտեսության և գյուղական ենթակառուց​վածքները, ընդլայնել կանանց մասնակցության հնարավորությունները գյուղական բնակավայրերի սոցիալ-տնտեսական զարգացման գործընթացներում 
	գյուղական բնակա​վայրերում կանանց աշխատանքային և կենցաղային պայման​ների բարելավում և եկամուտների ավելացում



	23
	Խթանել գյուղի կանանց աղքատության հաղթահարմանն ուղ​ղված ծրագրերի իրականացումը /Կայուն զարգացման ծրագրի շրջանակներում/, մասնավորապես, մատչելի պայմաններով տր​վող վարկային և միկրովարկային ծրագրերի իրականացումը գյու​ղական բնակավայրերի սոցիալ-տնտեսական  զարգացման գործընթացներում
	գյուղական բնակա​վայ​րերում կանանց զբաղվածության մակար​դակի բարձ​րացում, կանանց հնարավորությունների նպատակային օգտա​գործում, եկամուտ​ների ավելացում

	24
	Զարգացնել և կատարելագործել անապահով ընտանիքների և բնակչության խոցելի խմբերի  սոցիալական երաշխիքների համակարգը
	աղքատների և բնակչության խոցելի խմբերի նվազագույն կենսամակարդակի ապահովում, սոցիալական պաշտպանության բարձրացում, մարդկային զարգացում

	25
	Բարփոխել կենսաթոշակային համակարգը հաշվի առնելով կանանց և տղամարդկանց գենդերային դերերը
	կենսաթոշակային տարքի կանանաց և տղամարդկանց սոցիալական վիճակի բարելավում, նվազագույն կենսամակարդակի ապահովում, աղքատության կրճատում

	26
	Ապահովել սոցիալ-տնտեսական ոլորտում գենդերային հետազոտությունների և աշխատանքի շուկայում սեռի հատկանիշով խտրականության դեպքերի ուսումնասիրությունների պարբերական անցկացումը  
	սոցիալ-տնտեսական ոլորտում կանանց և տղամարդ գենդերային իրա​վիճակի գնահատում, նրանց կարգավիճակի միջև առկա տար​բե​րությունների վերհանում գենդերային անհավասարության հաղթա​հարում/սեռի հատկանիշով խտրական դրսևորումների կրճատում

	27
	Պետական ռեզերվի պահուստների ձևավորման գործընթացում և մարդասիրական օգնության բաշխման ժամանակ հաշվի առնել գենդերային հիմնախնդիրները
	հետաղետային շրջանում կանանց և տղամարդկանց տարբեր կարիքների բացահայտում և հավասար պայմանների ապահովում

	Գենդերային քաղաքականության իրականացման ռազմավարությունը կրթության ոլորտում



	28
	Ներառել գենդերային բաղադրիչը կրթության և գիտության պետական քաղաքականության մեջ
	կրթության ու գիտության ոլորտում ծառայությունների ու ենթակառուցվածքների հավասար մատչելիության ապահովում կանանց և տղամարդկանց համար,  անկախ սեռից, նրանց զարգացման և  ինքնադրսևորման համար առավել նպաստավոր  պայմանների ստեղծում

	29
	Ստեղծել ուսումնա-մեթոդական հիմք գենդերային գիտելիքների հիմունքների դասավանդման համար
	սոցիալապես ակտիվ, պատասխանատու և ժողովրդավարական կողմ​նորոշում ունեցող քաղաքացիների դաստիարակության իրակա​նացում, գենդերային հիմնախնդիրների վերաբերյալ իրազեկության բարձրացում 

	30
	Ներդնել գենդերային գիտելիքների հաղորդման բաղադրիչ /մոդուլ/ մանկավարժական կադրերի վերապատրաստման դասընթացներում 
	մանկավարժական կադրերի իրազեկում գենդերային հիմնախնդիրների շուրջ, գենդերային կարծրատիպերի հաղթահարում, գենդերային հավասարակշռությունն ապահովող դաստիարակության և ուսուցման իրականացում

	31
	ներդնել ուսումնական գրականության գենդերային փորձաքննության անցկացման չափանիշներ
	ուսումնամեթոդական գրականության մշտադիտարկում և գենդերային փորձաքննության կանոնակարգված իրականացում

	32
	Խթանել գենդերային գիտական հետազոտությունների անցկացումը
	գենդերային հետազոտություններ ներառող գիտական թեմաների ֆինանսավորում և իրականացում

	Գենդերային քաղաքականության իրականացման ռազմավարությունը առողջապահության ոլորտում



	33
	Ապահովել կանանց վաղաժամ մահվան առավել տարածված պատճառ հանդիսացող կաթնագեղձերի  և  սեռական օրգանների   քաղցկեղի վաղ հայտնաբերման և կանխարգելման ծրագրերի իրականացումը
	կաթնագեղձի և արգանդի վզիկի  քաղցկեղի  վաղ փուլերում հայտնաբերված դեպքերի թվի մեծացում 30% -ով

	34
	Ապահովել տղամարդկանց  վաղաժամ մահվան առավել տարածված պատճառ հանդիսացող սիրտանոթային  հիվանդությունների  և չարորակ նորագոյացությունների, հատկապես  թոքերի քաղցկեղի վաղ հայտնաբերման և կանխարգելման ծրագրերի   իրականացումը
	սրտանոթային  հիվանդությունների  և չարորակ նորագոյացությունների, հատկապես  թոքերի քաղցկեղի վաղ հայտնաբերված դեպքերի թվի մեծացում 20% -ով

	35
	Ապահովել գյուղական շրջաններում տղամարդկանց և կանանց որակյալ բուժօգնություն տրամադրումը, Երևանի բուժհաստատություններ ուղեգրումների  կրճատումը  
	մարզերում /Իջևան,Արմավիր, Ապարան,Կապան/ բժշկական ժամանակակից կենտրոնների վերակառուցում և հագեցում

	36
	Ապահովել մեծահասակների և երեխաների անհետաձգելի բուժօգնության  ծառայությունների հասանելիությունն ու մատչելիությունը, հատկապես  գյուղական բնակչության  համար
	արագ արձագանքման ծառայությունների  թիվը ավելացում` հատկապես    մայրական և նորածնային   ծառայությունների գծով:



	37
	Բարելավել կանանց վերարտադրողական առողջությունը, ծննդօգնության բուժհաստատությունների կարողությունները
	<<Առողջ մայրություն>> ծրագրի առավել արդյունավետ իրակա​նա​ցում, ամբուլատոր և ստացիոնար  ծննդօգնության բուժհաստատութ​յուն​ների կանոնակարգում /աշխատանքի սկզբունքների մշակում/

	38
	Հզորացնել և զարգացնել  ընտանիքի պլանավորման ծառայությունների ցանցը` հաշվի առնելով իրական վիճակը, ազգային առանձնահատկությունները և առողջապահության  քաղաքականության նպատակները  
	հատուկ և սոցիալական խմբերում ընդգրկված կանանց և տղամարդկանց ժամանակակից հակաբեղմնավորիչ միջոցներով օգտվելու հնարավորությունների ընդլայնում

	39
	Ֆինանսավորել հիվանդությունների կանխարգելման և վաղ ախտորշման  միջոցառումները` հաշվի առնելով դրանց առանձնահատկությունները  և հետևանքները ամեն տարիքի կանանց և տղամարդկանց համար
	պետական պատվերի ջափորոշիչներում  ներառել առողջության առաջնային պահպանման համակարգում սկրինինգային ծրագրեր` հիպերտոնիկ հիվանդության, գլաոկոմայի, շականակագեղձի, ուղիղ աղիքի քաղցկեղի վաղ հայտնաբերման համար

	40
	Նպաստել   առողջ ապրելակերպի  ու անվտանգ սեռական   վարքագծի ձևավորմանը
	առողջ ապրելակերպի, ծխելու  դեմ պայքարի և անվտանգ սեռական կյանքի վերաբերյալ  բնակչության տեղեկացվածության բարձրացում

	41
	Ապահովել աշխատանքի անվտանգ պայամաններ լեռնահանքային արդյունաբերությունում, տրանսպորտային միջոցների շահագործման ոլորտում և այլ վնասակար արտադրություններում
	լեռնահանքային արդյունաբերությունում, տրանսպորտային միջոցների շահագործման ոլորտում և այլ վնասակար արտադրություններում տղամարդկանց աշխատանքի անվտանգ  պայմանների  ապահովման և  վերահսկման  մեխանիզմների ներդրում 

	42
	Նվազեցնել ՄԻԱՎ/ՁԻԱՀ վարակի տարածումը, մարդկանց իրազեկման և գիտելիքների բարձրացման միջոցով
	ՄԻԱՎ/ՁԻԱՀ վարակի տարածման և կանխարգելման  վերաբերյալ բնակչության տեղեկացվածության բարձրացում

	43
	Ապահովել աջակցություն կանանց և տղամարդկանց առողջության պահպանման հարցերով զբաղվող հասարակական կազմակերպություններին
	առողջության պահպանման հարցերով զբաղվող հասարակական կազմակերպությունների մասնակցությամբ աշխատանքային խորհրդի ստեղծում

	44
	Սեռով պայմանավորված  ընտրովի  աբորտների կանխարգելում
	սեռով պայմանավորված  ընտրովի  աբորտների թվի կրճատում

	Գենդերային քաղաքականության իրականացման ռազմավարությունը մշակույթի և հանրային տեղեկատվության ոլորտներում


	45
	Ստեղծել մշակութային հաստատությունների աշխատողների գենդերային կազմի վերաբերյալ վիճակագրական տվյալների բազա
	նպատակային հարցումների միջոցով ոլորտի կադրերի գենդերային կազմի վերլուծություն

	46
	Ներդնել գենդերային գիտելիքների հաղորդման բաղադրիչ /մոդուլ/ արտակարգ իրավիճակների և քաղաքացիական պաշտպանության վերաբերյալ հանրային իրազեկման ոլորտում, ինչպես նաև համապատասխան ոլորտի աշխատակիցների վերապատարստման դասընթացներում


	արտակարգ իրավիճակների կառավարման գենդերային կարիքների, խոցելիության ու կարողությունների վերաբերյալ հանրային իրազեկվածության բարձրացում

	47
	Ամրապնդել համագործակցությունը պետական մարմինների և ԶԼՄ-ների միջև` կանանց և տղամարդկանց միջև սոցիալական հավասարության ձեռքբերման հարցում
	պետության կողմից հասարակական-քաղաքական, սոցիալ-տնտեսական բոլոր ոլորտներում կանանց և տղամարդկանց հավասար իրավունքների և հավասար հնարավորությունների ապահովմանն ուղղված քայլերի լուսաբանում 

	48
	Ձեռնարկել միջոցներ ԶԼՄ-ների գենդերային զգայունությունը բարձրացնելու ուղղությամբ/ շարունակել լրագրողների համար գենդերային իրազեկության բարձրացման դասընթացների կազմակերպման գործըթացը
	զանգվածային լրատվամիջոցների գենդերային զգայունության բարձրացում

	49
	Աջակցել/խրախուսել գենդերային հավասարության հիմնախնդիրը լուսաբանող զանգվածային լրատվամիջոցներին
	գենդերային հիմնահարցերի լուսաբանման ապահովում, գենդերային կարծրատիպերի և սեռի հատկանիշով խտրական գործելակերպի հաղթահարում

	Գենդերային քաղաքականության իրականացման ռազմավարությունը սեռի հատկանիշով բռնության և մարդկանց շահագործման (թրաֆիքինգի) կանխարգելման ոլորտում

	50
	Ապահովել սեռի հատկանիշով բռնության և մարդկանց շահագործման (թրաֆիկինգի) դեմ պայքարին ուղղված օրենսդրության կատարելագործումը` ՄԱԿ-ի մոդելային օրենսդրության և այլ միջազգային իրավական փաստաթղթերի պահանջներին և նորմերին համապատասխան
	գործող  իրավական ակտերի համապատասխանեցում միջազային նորմերին, սեռի հատկանիշով բռնության և մարդկանց շահագործման (թրաֆիկինգի) կանխարգելում

	51
	Կատարելագործել իրավապահ մարմինների աշխատակիցների, սոցիալական և բուժաշխատողների պատրաստման և վերապատրաստման համակարգը 
	սեռի հատկանիշով բռնության և մարդկանց շահագործման (թրաֆիքինգի) զոհերին գործնական օգնություն ցույց տալու համար հմտությունների զարգացում, երևույթի կանխարգելում

	52
	Աջակցել սեռի հատկանիշով բռնության և մարդկանց շահագործման (թրաֆիկինգի) զոհերի հետ աշխատող սոցիալական հաստատությունների և ներգրավված մարմինների գործունեության գիտա-մեթոդական ապահովմանը
	սեռի հատկանիշով բռնության և մարդկանց շահագործման (թրաֆիկինգի) դեմ պայքարին ուղղված ծրագրերի և միջոցառումների մշտադիտարկում

	53
	Աջակցել սեռի հատկանիշով բռնության և մարդկանց շահագործման (թրաֆիկինգի) դեմ պայքարի ուժեղացմանը` քարոզչական հանրամատչելի նյութերի հրատարակման և ԶԼՄ-ներում հիմնախնդիրների իրական լուսաբանման միջոցով
	առանց բռնության մշակույթի ձևավորում


ՀՀ աշխատանքի և սոցիալական հարցերի նախարար


 Արթուր Գրիգորյան
Հավելված N 2 

ՀՀ կառավարության  

	հ/հ
	Միջոցառման

անվանումը
	Ակնկալվող

արդյունք
	Կատարողը
	Համակատա-րողը
	Ժամկետը
	Ֆինանսական ապահովումը
	Հղումը

	1
	2
	3
	4
	5
	6
	7
	8

	1
	Քաղաքական և հասա​րա​կական կյանքում կանանց և տղամարդկանց մասնակ​ցու​թյան մասին հետազոտու​թյան իրականացում

	կիրականացվի «Հասարա​կա​կան-քաղաքական մասնակ​ցու​թ​յան գենդերային առանձ​նահատկությունները Հայաս​տա​նում» հետազոտությունը, կամփոփվեն արդյունքները, կկազմակերպվի կոնֆերանս հետազոտության արդյունք​ների ներկայացման և քննարկման համար 
	ՀՀ աշխատանքի և սոցիալական հարցերի նախարարություն


	ՄԱԿ-ի Բնակչության հիմնադրամ
/համաձայնու-թյամբ/
	հունիս
	ՄԱԿ-ի Բնակչության հիմնադրամ
	ՀՀ Կառա​վա​րու-թյան 2010թվականի փետրվարի 11-ի նիստի N5 արձանագրային որոշման «Գենդերային քաղաքականության հայեցակար-գին հավանություն տալու մասին» <<33.2>> կետի 2-րդ և 3-րդ ենթակետեր


	

	2
	Լրատվամիջոցների աշխա​տա​կիցների որակավորման բարձրացում ուղղված նրանց գենդերային մտածե​լակերպի ձևավորմանը, գեն​դերային գիտելիքների հա​ղորդմանը և գենդերային զգայունության բարձրացմանը
	կկազմակերպվի «Գենդերային հիմնահարցեր» թեմայով դասընթաց լրագրողների համար, որի ընթացքում կվերապատրաստվեն շուրջ 20 լրագրողներ 
	ՀՀ աշխատանքի և սոցիալական հարցերի նախարարություն
	ՄԱԿ-ի Բնակչության հիմնադրամ
/համաձայնու-թյամբ/
	օգոստոս նոյեմբեր
	ՄԱԿ-ի Բնակչության հիմնադրամ
	
	

	3
	Հայաստանի Հանրապե​տու​թ​յունում գենդերային իրա​վիճակի պարբերական գնա​հատման վերաբերյալ առա​ջարկությունների ներկայա​ցում
	կուսումնասիրվի գենդերային իրավիճակի շարժընթացի գնահատման և մշտադի​տարկ​մանն ուղղված միջազ​գա​յին փորձը, կմշակվեն Հա​յաս​տանի Հանրապետությու​նում գենդերային իրավիճակի շարժընթացի գնահատման և մշտադիտարկման ցուցանիշ​ների և դրա ներդրման վերա​բերյալ առաջարկություններ
	ՀՀ աշխատանքի և սոցիալական հարցերի նախարարություն
	
	հոկտեմբեր
	ֆինանսավո​րում չի պա​հանջվում
	
	

	4
	Պետական ծառայողների որակավորման բարձրացում ուղղված նրանց գենդերային մտածելակերպի ձևա​վոր​մանը, գենդերային գիտե​լիքների հաղորդմանը և գենդերային զգայունության բարձրացմանը 

	կիրականացվեն «Գենդերային հիմնահարցեր» թեմայով քա​ղաքացիական ծառայողների (բար​ձրագույն, գլխավոր, ա​ռա​ջա​տար, կրտսեր պաշ​տոն​ների համար) վերապատ​րաստման դասընթաց​ներ ՀՀ քաղաքացիական ծառա​յու​թ​յան խորհրդի 2008թ. հուլիսի 8-ի N 567-Ա որոշմամբ հաս​տատված ծրագրով, որի շրջանակում կվերապատ​րաստ​վեն բար​ձրագույն, գլ​խավոր, առաջա​տար, կրտսեր պաշտոնների  շուրջ 100 քաղաքացիական ծառայողներ
	ՀՀ աշխատանքի և սոցիալական հարցերի նախարարություն
	
	հոկտեմբեր-

դեկտեմբեր
	ՀՀ պետական բյուջե
	
	

	5
	Տեղական ինքնակա​ռա​վարման մարմիններում (այդ թվում համայնքների ղեկա​վարների աշխատակազմե​րում) կանանց դերա​կա​տար​ման բարձրացում և ամրագրում
	մարզխորհրդի նիստերի օրակարգերում գենդերային թեմաներով զեկույցների ներառում  
	ՀՀ տարածքային կառավարման նախարարություն
	
	յուրաքնչյուր եռամսյակ
	արտաբյուջե-տային միջոցներ
	
	

	6
	Մարզային ենթակայության կազմակերպություններում, տեղական ինքնակառա​վար​ման մարմիններում (այդ թվում համայնքների ղեկա​վարների աշխատակազ​մե​րում) գենդերային քաղա​քականության վերաբերյալ իրազեկման աշխատանք​ների իրականացում
	բոլոր մարզերում  կանց​կաց​վեն խորհրդակցություններ /10 խորհրդակցություն/
	ՀՀ տարածքային կառավարման նախարարություն
	ՀՀ մարզպետա​րաններ
	հունիս
	ֆինանսավո​րում չի պա​հանջվում
	
	

	7
	«Սկսնակ գործարարների ձեռներեցությանն աջակցու​թյուն»  ծրագրի իրակա​նացում
	ծրագրի շրջանակում աջակցություն կցուցաբերվի 70 կին գործարարի
	ՀՀ էկոնոմիկայի նախարարություն
	«Հայաստանի Փո​քր և միջին ձեռ​նե​րեցության զար​գացման ազգային կենտրոն» հիմնա​դրամ /համա​ձայ​​նու-թյամբ/
	դեկտեմբեր
	ՓՄՁ պետական աջակցության 2011 թվականի ծրագրերի շրջանակում
	

	8
	«ՓՄՁ սուբյեկտներին ուսու​ցողական աջակցություն» ծրագրի իրականացում
	ծրագրի շրջանակում աջակցություն կցուցաբերվի շուրջ 200 կին գործարարի
	ՀՀ էկոնոմիկայի նախարարություն
	«Հայաստանի Փոքր և միջին ձեռներեցության զարգացման ազգային կենտրոն» հիմնադրամ

/համաձայնու-թյամբ/
	դեկտեմբեր
	ՓՄՁ պետական աջակցության 2011 թվականի ծրագրերի շրջանակում
	

	9
	«ՓՄՁ սուբյեկտներին գոր​ծարար տեղեկատվական և խորհրդատվական  աջակ​ցու​թյուն» ծրագրի իրա​կանացում
	ծրագրի շրջանակում աջակցություն կցուցաբերվի շուրջ 1300 կին գործարարի
	ՀՀ էկոնոմիկայի նախարարություն
	«Հայաստանի Փոքր և միջին ձեռներեցության զարգացման ազգային կենտրոն» հիմնադրամ

/համաձայնու-թյամբ/
	դեկտեմբեր
	ՓՄՁ պետական աջակցության 2011 թվականի ծրագրերի շրջանակում
	

	10
	Արդյունաբերական ոլորտ​ներում (հատկապես թեթև արյունաբերության) կանանց համար նոր աշխատատե​ղերի ստեղծում
	կստեղծվի կանանց համար շուրջ 600 աշխատատեղ 
	ՀՀ էկոնոմիկայի նախարարություն
	Մասնավոր հատված

/համաձայնու-թյամբ/
	դեկտեմբեր
	պետական-մասնավոր համագործակցությամբ, մաս​նավոր հատ​վածի ֆինան​սավորում
	

	11
	Գյուղատնտեսության և գյու​ղա​կան ենթակառուց​վածք​ների բա​րե​լավում, գյու​ղա​կան բնակա​վայրերի սո​ցիալ-տնտեսական զարգաց​ման գործընթացներում կա​նանց մասնակցության հնա​րա​վորությունների ընդլայ​նում և այդ ուղղությամբ մի​ջո​ցառում​ների իրակա​նա​ցում
	«Գյուղական տարածքների տն​տե​սական զարգացման»  ծրագրով հան​րապետության Գեղարքունիքի, Լոռու, Շի​րա​կի, Սյունիքի, Վայոց ձորի, Տավուշի մարզերում կշարու​նակվեն ջրամատակարարման և ոռոգման  հա​մա​կարգերի վերակառուցման, ջրար​​բիաց​ման,  գազա​ֆի​կացման անա​վարտ շինարարա​կան աշխա​տանքները՝   շուրջ 315 մլն դրամ գումարով։ 

Միաժամանակ վերը նշված ծրա​գրի շրջանակներում հան​րա​պե​​տության յոթ մարզերում նախա​տեսվում է իրա​կա​նաց​նել ենթակա​ռուց​​վածք​ների զար​գացման աշ​խա​​​տանքներ (խմե​լու և ոռոգման ջրագծերի կառուցում, խմելու ջրի և ոռոգ​ման ցանցի վերակառուցում, գազա​ֆիկացում և այլն), ինչը կնպաստի գյուղական վայրե​րում կանանց սոցիալ-տնտե​սական վիճակի բարելավ​մանը:
	ՀՀ գյուղատնտե​սության նախարարություն


	ՀՀ մարզպե​տարաններ

/համաձայնու-թյամբ/
	դեկտեմբեր
	միջազգային կազմակեր-պություններ

	Կայուն զարգացման ծրագրի շրջանակներում գյուղի կա​նանց աղքատության հաղ​թահարմանն ուղղված ծրագրերի իրականա​ցում, մասնավորապես մատչելի պայմաններով տրվող վար​կային և միկրովարկային ծրագրերի իրականացում
	«Գյուղական ֆինանսա​վոր​ման կառույց» ծրագրի իրա​կա​​նացման գրասենյակի (ԳՖԿ ԾԻԳ) միջոցով մատչելի պայ​մաններով վարկեր կտրա​​​​մադրվեն գյուղա​տնտե​սա​կան գործունեություն իրա​կա​նաց​նող (այգեգործական, դաշտա​վարական, անասնա​պահա​կան, թռչնաբուծական, ձկնա​բուծական,  մեղվա​բու​ծական, գինեգործական, պտղի և կաթի վերամշակման և այլն) ֆերմերներին՝ ակնկալվում է կին գործա​րարներին տրամա​դրել շուրջ 200 միավոր վարկ:
	ՀՀ գյուղատնտե​սության նախարարություն


	
	դեկտեմբեր
	միջազգային կազմակեր-

պություններ

	Հանրակրթական դպրոցի ուսուցիչների որակավորման բարձրացում` ուղղված նրանց գենդերային մտա​ծե​լակերպի ձևավորմանը, գեն​դերային գիտելիքների հա​ղորդմանը և գենդերային զգայունության բարձրաց​մանը
	կմշակվի «Գենդերային գի​տե​լիքների հիմունքներ» թեմայով ներդիր, որը կհաստատվի ՀՀ կրթության և գիտության նա​խա​րարի հրամանով և կներ​առվի «Հասարակագիտու​թ​յուն»  առարկայի ուսուցիչների վերապատրաստման մոդուլում 


	ՀՀ կրթության և գիտության նախարարություն
	
	հոկտեմբերի 3-րդ տասնօրյակ
	ֆինանսավորում չի պահանջվում

	Հանրակրթական դպրոց​նե​րի տնօրենների և փոխ​տնօ​րենների որակավորման բար​​​ձրացում ուղղված նրանց գենդերային մտա​ծելակերպի ձևավորմանը, գենդերային գիտելիքների հաղորդմանը և գենդերային զգայունության բարձրաց​մանը
	կմշակվի <<Գենդերային գի​տե​լիքների հիմունքներ>> թե​մայով ներդիր, որը կհաս​տատ​վի  ՀՀ կրթության և գիտության նախարարի հրա​մանով, և կներառվի   հանրա​կրթական դպրոցների տնօ​րենների և  փոխտնօրենների վերապատրաստման մոդուլում  
	ՀՀ կրթության և գիտության նախարարություն
	
	հոկտեմբերի 3-րդ տասնօրյակ
	ֆինանսավորում չի պահանջվում

	Սովորողների մոտ մասնա​գի​​տական կողմնորոշման հարցերում իրազեկվածու​թ​յան բարձրացում` ուղղված գենդերային կարծրատիպե​րի հաղթահարմանը, աղջիկ​ների և տղաների շրջանում իրենց սեռի համար ոչ ավան​դական մասնագիտու​թ​յունների նկատմամբ մոտի​վացիայի ձևավորմանը
	կմշակվի և կներդրվի «Դաս​տիարակչական աշխատանքը դպրոցում. մանսագիտական կողմնորոշման խնդիրներ» օժանդակ ձեռնակ` նախա​տեսված դասղեկների համար


	ՀՀ կրթության և գիտության նախարարություն
	
	հոկտեմբերի 3-րդ տասնօրյակ
	ՀՀ պետական բյուջեով ձեռ​նարկների հա​մար նախա​տեսված գու​մարի շրջա​նակ​ներում

	Կանանց վաղաժամ մահվան առավել տարածված պատ​ճառ հանդիսացող կաթնա​գեղձերի  և  սեռական օր​գան​ների քաղցկեղի վաղ հայտ​նաբերման և կան​խարգելման ծրագրերի իրականացում
	ծրագրի շրջանակում ակնկալ​վում է արգանդի վզիկի  քաղց​կեղի սկրինինգում ընդ​գրկ​վա​ծության մեծացում    10%-ով, «վաղ փուլերում հայտնաբեր​ված կաթնագեղձերի քաղցկե​ղի դեպքերի թվի մեծացում 5%-ով
	ՀՀ առողջապա​հու​թյան նախարա​րություն
	Բուժհաստատություններ

/համաձայնու-թյամբ/
	դեկտեմբեր
	ՀՀ պետական բյուջե

	Մարզերում /Հրազդան, Արմավիր, Ապարան/ բժշ​կա​կան ժամանակակից կենտ​րոնների վերակառուցում և հագեցում
	այդ տարածաշրջաններում տղա​մարդկանց և կանանց ո​րակյալ բուժօգնություն տրա​​մադրում, Երևանի բուժ​հաս​տատություններ ուղե​գրում​ների   կրճատում  20%-ով
	ՀՀ առողջապա​հու​թյան նախարա​րություն
	ՀՀ քաղաքաշինու

թյան

նախարարու

թյուն
	դեկտեմբեր
	ՀՀ պետական բյուջե

	Բարելավել կանանց վերար​տադրողական առողջու​թյու​նը, ծննդօգնության բուժ​հաս​տա​տությունների կարո​ղությունների հզորացում
	կմշակվեն ամբուլատոր բուժ​հաստատությունների աշխա​տանքի սկզբունքները/ չափո​րո​շիչները, որը կհաստատվի ՀՀ առողջապա​հու​թյան նա​խա​րարի հրամանով 
	ՀՀ առողջապա​հու​թյան նախարա​րություն
	Առողջապահու​թ​յան համաշ​խար​հային կազմա​կերպություն

ՄԱԿ-ի Ման​կա​կան հիմնա​դրամ

/համաձայնու-թյամբ/
	սեպտեմբեր
	ՀՀ պետական բյուջե

	Սեռով պայմանավորված  ընտրովի  աբորտների կան​խարգելմանն ուղղված ծրա​գրերի մշակում և ներդրում
	կիրականացվի իրավիճա​կա​յին ուսումնասիրություն և վեր​լուծություն սեռով պայմա​նա​վոր​ված աբորտների և դրա պատ​ճառների վերաբերյալ,  կմշակվի առաջարկություննե​րի փաթեթ
	ՀՀ առողջապա​հու​թյան նախարա​րություն
	ՄԱԿ-ի Բնակ​չության հիմ​նա​​դրամ

/համաձայնու-թյամբ/


	հունիս
	ՀՀ պետական բյուջե

	 «Կին միջազգային կինոփա​ռա​տո​նի» իրականացում
	կինոփառատոնի ընթացքում կցուցադրվեն 50-ից ավելի ռեժիսոր կանանց ֆիլմեր
	ՀՀ մշակույթի նախարարություն 
	«Լիզա» իրավական, գենդերային, մշակութային հիմնադրամ /համաձայնու-թյամբ/


	նոյեմբեր-

դեկտեմբեր
	ՀՀ պետական բյուջե 

ՀՀ մշակութի նախ. ՙԱջակցություն կինոարվես-տին՚ ծրագրի շրջանակնե-րում

	Ոչ նյութական մշակութային ժառանգության կրողների միջոցով վարպետաց դասերի կազմակերպում

	Երևանում և ՀՀ մարզերում 36 մասնագետ կվերապատ​րաս​տ​վի ավանդական տոնե​րի, ծեսերի, գորգագործության և կարպետագործության հետ կապված գիտելիքներ և հմտություններ ձեռք բերելու համար


	ՀՀ մշակույթի նախարարություն 


	«Ավանդական տոների վերա​ծնունդ» հասա​րակական կազ​մակերպություն, «Հովհ.Շարամբեյանի անվ. Ժո​ղո​վրդական ար​վես​տի թան​գարան» ՊՈԱԿ, «Ստեփանավանի մշակույթի և ժամանցի կեն​տրոն» ՊՈԱԿ

/համաձայնու-թյամբ/
	հուլիս
	ՀՀ պետական բյուջե

«Պետական աջակցություն ոչ նյութական մշակութային ժառանգու-թյան պահպանմա-նը» ծրագրի շրջա​նակներում 

	ՀՀ մարզպետարաններում  և Երևանի քաղաքապետա​րանում գենդերային հար​ցե​րով զբաղվող մշտական մար​մնի ստեղծում
	համապատասխան մարզպե​տների հրահանգներով կս​տեղծվեն գենդերային հարցե​րով հանձնաժողովներ
	ՀՀ մարզպետա​րաններ, Երևանի քաղաքապետա​րան /համաձայ​նությամբ
	
	հուլիս
	Ֆինանսավո​րում չի պա​հանջվում

	Համայնքներում գենդերային քաղաքականության վերա​բերյալ իրազեկման աշխա​տանքների իրականացում 
	բոլոր մարզերում  կանցկաց​վեն քննարկումներ, կլոր սե​ղաններ համայքների ներկա​յացուցիչների մասնակցութ​յամբ 
	ՀՀ մարզպետա​րաններ, Երևանի քաղաքապետարան /համաձայնու​թյամբ/
	ՀԿ- ներ, միջազ​գա​յին կազմա​կերպու-թյուններ

/համաձայնու-թյամբ/
	Հունիս
հուլիս
	միջազգային կազմակեր-պություններ
	

	24
	Էլեկտրոնային պորտալ​նե​րում ա​ղետների ռիսկերի նվա​զեցման ար​տակարգ ի​րավիճակներում քաղա​քա​ցի​ական պաշտպանության գործ​ընթացներում գենդե​րա​յին հիմնա​խնդիրների մա​​սին ինֆորմացիա պա​րունակող հղումների տեղա​դրում
	համացանցում կտեղադրվեն գենդերային հիմնա​խնդիր​նե​րի մասին իրազեկման նյութեր  հասարակության լայն շերտե​րի, մասնավորապես, երիտա​սարդների համար
	ՀՀ արտակարգ իրավիճակների նախարարություն
	ՄԱԿ-ի Զարգացման Ծրագիր

/համաձայնու-թյամբ/
	հունիս
	միջազգային կազմակեր-պություններ
	

	25
	Աղետների ռիսկերի նվա​զեցման ազգային ռազմա​վարության մեջ գենդերային բաղադրիչի ներդնում
	աղետների ռիսկերի նվազեց​ման ազգային ռազմավարու​թյան  մեջ առանձին կետով կներկայացվեն գենդերային հիմնախնդիրները
	ՀՀ արտակարգ իրավիճակների նախարարություն
	ՄԱԿ-ի Զար​գաց​ման Ծրա​գիր /համա​ձայնությամբ/
	3-րդ եռամսյակ
	միջազգային կազմակեր-պություններ
	

	26
	Սեռի հատկանիշի հիման վրա ա​ղետ​​ների ռիսկերի նվա​զեցման ոլոր​տում տե​ղեկատվական ակցիաների անցկացում (հեռուստահա​ղորդումներ,հրապարակումներ, ճեպազրույցներ, քննար​կումներ)
	կպատրաստվի 2 հեռուստա​հաղորդում, որը կհեռարձակ​վի ողջ հանրապետության տա​​րածքով (Շանթ հեռուս​տաընկերություն) և կհրա​տա​րակվի տեղեկատվական ձեռնարկ
	ՀՀ արտակարգ իրավիճակների նախարարություն
	ՄԱԿ-ի Զար​գաց​ման Ծրա​գիր /համա​ձայնությամբ/
	օգոստոսի 10-30
	միջազգային կազմակեր-պություններ
	

	27
	Աղետների նվազեցման ազգային պլատֆորմում գենդերային թեմատիկ խմբի ստեղծում
	ՀՀ աղետների ռիսկերի նվա​զեցման ազգային պլատֆորմի համար կսեղծվի գենդերային զգայուն ցուցիչների և մեխանիզմների համակարգ

	ՀՀ արտակարգ իրավիճակների նախարարություն
	ՄԱԿ-ի Զար​գացման Ծրա​գիր /համա​ձայնությամբ/
	2-րդ կիսամյակ
	միջազգային կազմակեր-պություններ
	

	28
	Ճգնաժամային կառավար​ման պետական ակադե​միայի ուսուցողական ծրագ​րերի մեջ գենդերային հիմ​նախնդրի ներառում
	կվերահրատարակվեն 2 ուսու​ցողական ձեռնարկներ, որոնք կներառեն «ԱՌՆ-ն ու գեն​դերային հիմնախնդիրները» ուսուցողական թեմատիկ դասընթացներ
	ՀՀ արտակարգ իրավիճակների նախարարություն
	Ճգնաժամային կառավարման պետական ակա​դեմիա

/համաձայնու-թյամբ/
	հուլիս-օգոստոս
	միջազգային կազմակեր-պություններ
	


ՀՀ աշխատանքի և սոցիալական հարցերի նախարար


 Արթուր Գրիգորյան
ՏԵՂԵԿԱՆՔ – ՀԻՄՆԱՎՈՐՈՒՄ

<<Հայաստանի Հանրապետության գենդերային քաղաքականության 2011-2015 թվականների ռազմավարական ծրագիրը և Հայաստանի Հանրապետության գենդերային քաղաքականության 2011 թվականի միջոցառումների տարեկան ծրագիրը հաստատելու մասին>> Հայաստանի Հանրապետության Կառավարության արձանագրային որոշման նախագծի

1.
Իրավական ակտի անհրաժեշտությունը (նպատակը) 

<<Հայաստանի Հանրապետության գենդերային քաղաքականության 2011-2015 թվականների ռազմավարական ծրագիրը և Հայաստանի Հանրապետության գենդերային քաղաքականության 2011 թվականի միջոցառումների տարեկան ծրագիրը հաստատելու մասին>> Հայաստանի Հանրապետության Կառավարության արձանագրային որոշման նախագիծը (այսուհետ` նախագիծ) մշակվել է ի կատարումն ՀՀ Կառավարության 2010թվականի փետրվարի 11-ի նիստի N5 արձանագրային որոշման <<33.2>> կետի հանձնարարականի:

Նախագիծը հիմնված է Հայաստանի Հանրապետության Սահմանադրության համապատասխան դրույթների վրա և նպատակաուղղված է ՙԿանանց նկատմամբ խտրականության բոլոր ձևերի վերացման մասին՚ ՄԱԿ-ի կոնվենցիայի, Պեկինի 4-րդ Համաշխարհային համաժողովի /1995թ./ հանձնարարականների, Եվրախորհրդի Կանանց և տղամարդկանց  իրավահավասարության հանձնաժողովի փաստաթղթերի,  ՄԱԿ-ի Հազարամյակի հռչակագրի պահանջների և Հայաստանի Հանրապետության միջազգային այլ փաստաթղթերով սահմանված պարտավորությունների  կատարմանը:

1.1 Ներկա վիճակը և առկա խնդիրները

Արդի ժողովրդավարությունը հասարակությանն առաջադրում է բազմաթիվ հիմնախնդիրներ, որոնցից մեկն էլ կանանց և տղամարդկանց հավասարությունն է: Փորձագիտական դիտարկումները վկայում են, որ չնայած կանանց և տղամարդկանց հավասար իրավունքների ամրագրմանը ՀՀ Սահմանադրության մեջ (14.1 հոդված), և սեռի սկզբունքով խտրականության արգելքին` գործնականում ՀՀ-ում պահպանվում է սեռի սկզբունքով թաքնված խտրականությունը: Այսօր հայ հասարակության վերաբերմունքը կանանց նկատմամբ չի համապատասխանում միջազգային գործընթացների (ժողովրդավարության ամրապնդման, իրավական և սոցիալական պետության ստեղծման) ժամանակակից զարգացմանը: Միաժամանակ, Հայաստանը կանանց աղքատության մակարդակով և իշխանության մարմիններում ներկայացվածության թվաքանակով դեռևս ետ է մնում ոչ միայն Եվրոպայի, այլև աշխարհի շատ երկրներից: Տարբեր փորձագիտական ուսումնասիրություններ կանանց և տղամարդկանց իրավունքների և հնարավորությունների իրացման ոլորտում վկայում են, որ գենդերային անհավասարության հիմքը տնտեսական ոլորտում կանանց և տղամարդկանց անհավասար վիճակն է և հասարակության մեջ պահպանվող և նույնիսկ ամրապնդվող գենդերային դերերի ավանդական ընկալումները: Ակնհայտ է, որ նման իրավիճակի փոփոխությունը հնարավոր է միայն հասարակության և նրա կառուցակարգերի վրա երկարատև ազդեցություն գործող համալիր միջոցառումների իրականացման միջոցով: 

Հանրապետությունում առակա գենդերային հիմնախանդիրները ըստ ոլորտների ներկայացված են ՀՀ Կառավարության 2010թվականի փետրվարի 11-ի նիստի N5 արձանագրային որոշմամբ ընդունված <<Գենդերային քաղաքականության հայեցակարգով>>, ըստ որի սույն նախագծով առաջարկվում են դրանց լուծմանն ուղղված քայլերը համապատասխան ոլորտներում:


1.2.առկա խնդիրների առաջարկվող լուծումներ

Հաշվի առնելով առկա խնդիրները անհրաժեշտ է համապատասխան քայլեր կատարել. 

•
կառավարման ոլորտում և որոշումների ընդունման մակարդակում,

•
սոցիալ-տնտեսական ոլորտում,

•
կրթության ոլորտում,

•
առողջապահության ոլորտում,

•
մշակույթի և հանրային տեղեկատվության ոլորտներում:

Առաջարկվող ռազմավարական միջոցառումներն ուղղված են ազգային և տարածաշրջանային մակարդակներում հասարակական-քաղաքական, սոցիալական, տնտեսական և մշակութային կյանքի բոլոր ոլորտներում քաղաքականության մշակման մեջ և քաղաքական պրակտիկայում գենդերային բաղադրիչի ներառմանը, զարգացման ազգային երկարաժամկետ, միջնաժամկետ և նպատակային ծրագրերի մշակման մեջ գենդերային չափման ներդրմանը, գենդերային հավասարության հասնելու ազգային մեխանիզմի ստեղծմանը, իրավական ակտերի գենդերային փորձաքննության անցկացմանը, հատուկ միջոցառումների իրականացում հասարակական կյանքի բոլոր ոլորտներում գենդերային անհավասարակշռության հաղթահարման համար:

<<Գենդերային քաղաքականության հայեցակարգով>> և նախագծի N 1 հավելավածով նախատեսված սեռի հատկանիշով բռնության և մարդկանց շահագործման (թրաֆիքինգի) կանխարգելման  ոլորտում առկա խնդիրների լուծման կապակցությամբ մշակվել են առանձին ծրագրեր, մասնավորապես, <<Հայաստանի Հանրապետությունում 2010-2012 թվականների ընթացքում մարդկանց շահագործման (թրաֆիքինգի) դեմ պայքարի կազմակերպման ազգային ծրագիրը>> (հավանության է արժանացել ՀՀ կառավարության 2010թվականի սեպտեմբերի 3-ի նիստում) և «Հայաստանի Հայաստանում գենդերային բռնության վերացման 2011-2014թթ. ազգային ծրագիրը, որը մշակման փուլում է և առաջիկայում կներկայացվի ՀՀ Կառավարություն:

2. Կարգավորման առարկան

Նախագիծն ուղղված է հասարակական կյանքի բոլոր ոլորտներում, բոլոր քաղաքացիների համար` անկախ սեռից, հավասար իրավունքների և հավասար հնարավորությունների ձեռքբերմանը:

3. Ակնկալվող արդյունքը

Նախագիծի նպաստելու է հասարակական-քաղաքական և սոցիալ-տնտեսական կյանքի բոլոր ոլորտների և կառավարման բոլոր մակարդակների քաղաքականության մեջ գենդերային չափման` որպես հասարակության կայուն, ժողովրդավարական զարգացման, ժողովրդավարական ու իրավական պետության կայացման ապահովման միջոցի ներառմանը:

ՀՀ աշխատանքի և սոցիալական հարցերի նախարար


 Արթուր Գրիգորյան
ՏԵՂԵԿԱՆՔ
<<Հայաստանի Հանրապետության գենդերային քաղաքականության 2011-2015 թվականների ռազմավարական ծրագիրը և Հայաստանի Հանրապետության գենդերային քաղաքականության 2011 թվականի միջոցառումների տարեկան ծրագիրը հաստատելու մասին>> Հայաստանի Հանրապետության Կառավարության արձանագրային որոշման նախագծի ընդունման կապակցությամբ պետական բյուջեում եկամուտների և ծախսերի էական ավելացման կամ նվազեցման մասին 

<<Հայաստանի Հանրապետության գենդերային քաղաքականության 2011-2015 թվականների ռազմավարական ծրագիրը և Հայաստանի Հանրապետության գենդերային քաղաքականության 2011 թվականի միջոցառումների տարեկան ծրագիրը հաստատելու մասին>> Հայաստանի Հանրապետության Կառավարության արձանագրային որոշման նախագծի ընդունման կապակցությամբ պետական բյուջեում եկամուտների և ծախսերի էական ավելացում կամ նվազեցում չի սպասվում: 

ՏԵՂԵԿԱՆՔ
<<Հայաստանի Հանրապետության գենդերային քաղաքականության 2011-2015 թվականների ռազմավարական ծրագիրը և Հայաստանի Հանրապետության գենդերային քաղաքականության 2011 թվականի միջոցառումների տարեկան ծրագիրը հաստատելու մասին>> Հայաստանի Հանրապետության Կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
<<Հայաստանի Հանրապետության գենդերային քաղաքականության 2011-2015 թվականների ռազմավարական ծրագիրը և Հայաստանի Հանրապետության գենդերային քաղաքականության 2011 թվականի միջոցառումների տարեկան ծրագիրը հաստատելու մասին>> Հայաստանի Հանրապետության Կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

ՀՀ աշխատանքի և սոցիալական հարցերի նախարար


 Արթուր Գրիգորյան
ՏԵՂԵԿԱՆՔ-ԱՄՓՈՓԱԹԵՐԹ
Հայաստանի Հանրապետության գենդերային քաղաքականության 2011-2015 թվականների ռազմավարական ծրագրի նախագծի և Հայաստանի Հանրապետության գենդերային քաղաքականության 2011 թվականի միջոցառումների տարեկան ծրագրի նախագծի ընդունման կապակցությամբ շահագրգիռ նախարարությունների առարկությունների և առաջարկությունների վերաբերյալ
	Առարկության, առաջարկության հեղինակը (առարկության, առաջարկության ամսաթիվը
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն

29.09.2010թ.

N1/4.4-3/7260-10
	1. Նախագծի 2-րդ և 3-րդ կետերում «1) ենթակետով » բառերը փոխարինել « 2) ենթակետով » բառերով` փոփոխություն կատարելով Նախագծին կից համապատասխան հավելվածի համարում :

2. Նախագծի հավելվածի N2-ի 5-րդ կետում նշված միջոցառման գծով առարկություն չկա, եթե այն 2011թ. ՀՀ պետական բյուջեից լրացուցիչ հատկացումներ չի ենթադրում :


	Չի ընդունվել, քանի որ որոշման նախագծի 2-րդ և 3-րդ կետերի բովանդակությունը վերաբերվում է նախագծի 1-ին կետի 1) ենթակետի կատարմանը

Միջոցառման կատարման համար լրացուցիչ հատկացումներ չեն պահանջվում

	ՀՀ արդարադատության նախարարություն

13.10.2010

N 01/3580-10


	1. Նախագծի 2-րդ կետում <<Հայաստանի Հանրապետության ոստիկանության պետին>> բառերից առաջ անհրաժեշտ է լրացնել << Հայաստանի Հանրապետության կառավարությանն առընթեր>> բառերը` համաձայն Հայաստանի Հանրապետության Նախագահի 2002 թվականի մարտի 16-ի թիվ ՆՀ-1063 հրամանագրի պահանջի:

2. Նախագծի 1-ին կետի 1-ին ենթակետով հաստատված 1-ին հավելվածի`

1/ 1.1-րդ կետում հստակեցման կարիք ունի, թե որոնք են <<միջազգային այլ փաստաթղթեր>>-ը:

2/ 1.3-րդ կետում պարզաբանման կարիք ունի, թե որոնք են ձեռնարկվող <<հատուկ միջոցներ>>-ը:

3/ հավելվածում առկա են մի շարք հասկացություններ, որոնք հստակեցման կամ պարզաբանման կարիք ունեն, մասնավորապես` <<կանանց և տղամարդ իրավիճակի գնահատում>>, <<էգալիտար գենդերային մշակույթ>>, <<սկրինինգային ծրագրեր>>, հասկացությունները:

Միաժամանակ` հավելվածի համարակալումն անհրաժեշտ է համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի պահանջներին:

3. Նախագծի 1-ին կետի 2-րդ ենթակետով հաստատված 2-րդ հավելվածում`

1/ հայտնում ենք, որ 5-րդ կետում մեջբերված ՀՀ քաղաքացիական ծառայության խարհրդի որոշման ընդունման օրը, հերթական համարը ճշտման կարիք ունի, քանի որ նշված տվյալներով ՀՀ քաղաքացիական ծառայության խարհրդի որոշում չկա:

2/ 6-րդ կետի վերաբերյալ հայտնում ենք, որ նման օրենք դեռևս չի ընդունվել և շրջանառության մեջ է գտնվում նշված օրենքի նախագիծը:

3/ 2-րդ հավելվածում <<Համակատարող>> սյունակում բացի նախարարություններից և մարզպետարաններից, մնացած բոլոր կազմակերպությունների համար անհրաժեշտ է լրացնել <</համաձայնությամբ/>> բառը` նկատի ունենալով, որ ՀՀ կառավարությունը չի կարող հանձնարարականներ  տալ բուժհաստատություններին, հիմնադրամներին, հասարակական, միջազգային կազմակերպություններին, տեղական ինքնակառավարման մարմիններին և այլ կազմակերպությունների` համաձայն ՀՀ Նախագահի 2007 թվականի հուլիսի 18-ի թիվ ՆՀ-174-Ն հրամանագրի պահանջի:

4/ Հավելվածի ամբողջ տեքստում անհրաժեշտ է բացել հապավումները, ` մասնավորապես` <<ՄԱԶԾ>>, <<ՏԻՄ>>, <<ՀԿ>>, <<ԱՀԿ ՄԱԿ>> հապավումները, իսկ <<Yahoo>>, <<PR>> օտարալեզու տերմիններն անհրաժեշտ է գրել հայերեն տառադարձությամբ` նկատի ունենալով  <<Իրավական ակտերի մասին>>  ՀՀ օրենքի 36-րդ հոդվածի պահանջները:
	Ընդունվել է, բառերը լրացվել են

Չի ընդունվել, քանի որ <<միջազգա​յին այլ փաստաթղթերը>>, որոնք ըն​դուն​ված են ՄԱԿ-ի, ԱՄԿ-ի, Եվրո​պայի խորհրդի, ԵԱՀԿ-ի կողմից  եր​կու տաս​նյակից ավելի  են և դրանց թվարկումը սույն փաստաթղթում նպատակահարմար չէ

<<հատուկ միջոցներ>> արտա​հայ​տությունն ընդունված է ՄԱԿ-ի <<Կա​​նանց                 նկատմամբ խտրականության բոլոր ձևերի վերացման մասին>> կոնվենցիայի 4-րդ հոդվածով և նշա​նակում է.   <<իրավական, կազմակեր​պական բնույթի ժամանակավոր մի​ջոցներ, որոնք ուղղված են հասա​րա​կական կյանքի` գենդերային կարծ​րատիպերով և գենդերային մշակույթի բացակայությամբ առավել աչքի ընկ​նող ոլորտներում սեռերից մեկի ներ​կայացուցիչների պաշտպա​նությանը:

<<կանանց և տղամարդ իրավիճակի գնահատում>>, <<էգալիտար գենդե​րա​յին մշակույթ>>, <<սկրինինգային ծրագ​րեր>>, հասկացություններն օգ​տագործվում են գենդերային հավա​սարությանն ուղղված ինչպես մի​ջազգային, այնպես էլ ազգային փաս​տաթղթերում, մասնավորապես, ՀՀ Կա​ռավարության 2010 թվականի փե​տր​վարի 11-ի նիստի N5 արձա​նա​գրային որոշմամբ հավանության ար​ժանացած  <<Գենդերային քաղաքա​կանության հայեցակարգում>>:

Ընդունվել է, հավելվածի համա​րակալումը համապատասխանեցվել է <<Իրավական ակտերի մասին>> ՀՀ օրենքի 41-րդ հոդվածի պահանջներին:

Ընդունվել է, ՀՀ քաղաքացիական ծառայության խարհրդի որոշման հերթական համարը ճշտվել է:

Ընդունվել է, խմբագրվել է:

Ընդունվել է, /համաձայնությամբ/ բառը ավելացվել է:

Ընդունվել է, նշված փոփոխությունները կատարվել են: 




ՏԵՂԵԿԱՆՔ-ԱՄՓՈՓԱԹԵՐԹ
Հայաստանի Հանրապետության Կառավարության 17.01.2011թ. N02/14.2/350-11 հանձնարարականի կապակցությամբ 

«Հայաստանի Հանրապետության գենդերային քաղաքականության 2011-2015 թվականների ռազմավարական ծրագրի նախագծի և Հայաստանի Հանրապետության գենդերային քաղաքականության 2011 թվականի միջոցառումների տարեկան ծրագրի նախագծի» վերաբերյալ շահագրգիռ նախարարությունների առաջարկությունները 

	Առարկության, առաջարկության հեղինակը (առարկության, առաջարկության ամսաթիվը
	Առարկության, առաջարկության բովանդակությունը
	Եզրակացություն

	ՀՀ էկոնոմիկայի նախարարություն
2011-01-27
N 01/10.32/326-11
	«Հայաստանի Հանրապետության գենդերային քաղաքականության 2011-2015 թվականների ռազմավարական ծրագիրը և Հայաստանի Հանրապետության գենդերային քաղաքականության 2011 թվականի միջոցառումների տարեկան ծրագիրը հաստատելու մասին» Հայաստանի Հանրապետության Կառավարության արձանագրային որոշման նախագծով հաստատվող <<ՀՀ Գենդերային քաղաքականության 2011 թվականի միջոցառումների ծրագրի>> 9-11 կետերով ՀՀ էկոնոմիկայի նախարարությանը վերապահված  միջոցառումների ակնկալվող արդյունքների և ժամկետների վերաբերյալ առարկություններ և առաջարկություններ չկան: 

Միաժամանակ առաջարկում եմ 12-րդ կետում <<Ակնկալվող արդյունքը>> սյունակում <<1000 աշխատատեղ>> բառերը փոխարինել <<600 աշխատատեղ>> բառերով:  
	Ընդունվել է, խմբագրվել է:

	ՀՀ առողջապահության նախարարություն 
2011-01-27
 ՀՔ/02.3/438-11
	Ներկայացված իրավական փաստաթղթերի առնչությամբ դիտողություններ չունենք: 

 Միակ դիտողությունը վերաբերում է հավելված 2-ի «ակնկալվող արդյունք» սյունակին: Առաջարկում ենք որոշման նախագծի հավելված 2-ի  19-րդ կետի    «ակնկալվող արդյունք» սյունակում կատարել  հետևյալ փոփոխությունը «վաղ փուլերում կաթնագեղձերի հայտնաբերված դեպքերի թվի մեծացում  10 %-ով» շարադրել  «վաղ փուլերում հայտնաբերված կաթնագեղձերի քաղցկեղի դեպքերի թվի մեծացում 5 %-ով»:
	Ընդունվել է, խմբագրվել է:

	ՀՀ գյուղատնտեսության նախարարություն
2011-01-31
 ՍԿ/02.1/266-11
	Ներկայացվում է «Հայաստանի Հանրապետության գենդերային քաղաքա​կանության 2011-2015 թվականների ռազմավարական ծրագիրը և Հայաստանի Հանրապետության գենդերային քաղաքականության 2011 թվականի միջոցառումների տարեկան ծրագիրը հաստատելու մասին» Հայաստանի Հանրա​պետության կառա​վարության արձանագրային որոշման նախագծի N 2 հավելվածի, ՀՀ գյուղա​տնտեսության նախարարության մասով, լրամշակված տարբերակը։
	Ընդունվել է, խմբագրվել է` ըստ ներկայացված տարբերակի:

	ՀՀ մշակույթի նախարարություն 
2011-01-31
 01/3.1/219-11
	Ի պատասխան  Ձեր   2011 թվականի  հունվարի  17-ի  N ԱԳԳ /ԼՂ-1/196-11 գրության` ներկայացնում  ենք,  << Հայաստանի Հանրապետության գենդերային քաղաքականության 2011-2015 թվականների ռազմավարական ծրագիրը և Հայաստանի Հանրապետության գենդերային քաղաքականության 2011 թվականի միջոցառումների  տարեկան ծրագիրը հաստատելու մասին >> Հայաստանի Հանրապետության կառավարության արձանագրային որոշման նախագծի, ՀՀ մշակույթի նախարարության կողմից առաջարկված միջոցառումների  լրամշակված տարբերակը:
	Ընդունվել է, խմբագրվել է` ըստ ներկայացված տարբերակի:

	ՀՀ տարածքային կառավարման նախարարություն 
2011-02-03
 03/15/486-11
	Ձեր 2011թ. հունվարի 20-ին թիվ ԱԳԳ/ԼՂ-1/196-11 գրությամբ ներկայացված «Հայաստանի Հանրապետության գենդերային քաղաքականության 2011-2015 թվականների ռազմավարական ծրագիրը և Հայաստանի Հանրապետության գենդերային քաղաքականության 2011 թվականի միջոցառումների տարեկան ծրագիրը հաստատելու մասին» ՀՀ կառավարության արձանագրային որոշման կապակցությամբ առաջարկում եմ նախագծի թիվ 2 հավելվածի 7-րդ տողի համակատարողներ սյունակից հանել <<հնարավոր համակատարող ՄԱԿ-ի հայաստանյան գրասենյակ /համաձայնությամբ/>> բառերը, քանի որ վերջիններիս 2011թ. աշխատանքային ծրագրում այս խնդիրը նախատեսված չէ իրականացնել: 

Միաժամանակ առաջարկում ենք <<ակնկալվող արդյունք>> սյունակից հանել <<քանակի ավելացում 10-15-ի չափով>> բառերը և հայտնում ենք, որ հնարավոր միջոցներ կձեռնարկվեն տեղական ինքնակառավարման մարմիններում /այդ թվում համայնքների ղեկավարների աշխատակազմերում/ կանանց քանակի ավելացման ուղղությամբ:  
	Ընդունվել է, խմբագրվել է:

	ՀՀ արտակարգ իրավիճակների նախարարություն 
2011-02-02

 Ե-08/175
	Ի պատասխան  Ձեր 2011 թվականի  հունվարի  17-ի  N ԱԳԳ /ԼՂ-1/196-11 գրության` ներկայացնում  եմ Հայաստանի Հանրապետության գենդերային քաղաքականության 2011 թվականի միջոցառումների ծրագրի նախագծով առաջարկված ՀՀ արտակարգ իրավիճակների նախարարության միջոցառումների ակնկալվող արդյունքների և ժամկետների լրամշակված տարբերակը:  
	Ընդունվել է, խմբագրվել է` ըստ ներկայացված տարբերակի:

	ՀՀ կրթության և գիտության նախարարություն
2011-02-08
N 01/14/867-11
	Ի պատասխան Ձեր` 20.01.2011 թիվ ԱԳԳ/ԼՂ-1/196-11 գրության, կից ներկայացնում եմ «Հայաստանի Հանրապետության գենդերային քաղաքականության 2011-2015 թվականների ռազմավարական ծրագիրը և Հայաստանի Հանրապետության գենդերային քաղաքականության 2011 թվականի միջոցառումների տարեկան ծրագիրը հաստատելու մասին» ՀՀ կառավարության արձանագրային որոշման նախագծի` կրթության հատվածի լրամշակված տարբերակը:
	Ընդունվել է, խմբագրվել է` ըստ ներկայացված տարբերակի:


ՀՀ աշխատանքի և սոցիալական հարցերի նախարար


 Արթուր Գրիգորյան






